
Txillardegi 

Itxkeria 
Honela esaten diote bertakoek es-

kualdeari. Ekialdeko Ipar-Kaukasoan 
dago. Besteak beste, Daghestan-go 
herriek osatzen dute, Kaspio itsasal-
dean; eta Txetxeniak mendikatean 
barrukaldean. Daghestan-en 
1.800.000 biztanle daude, Txetxenian 
1.300.000. 

Musulman sutsuak, «sufistak» 
preseski (erdi militarizatuta eta gerra-
ri beldurgarriak), mendigoietan saka-
banaturik bizi dira («aul» delako he-
rrixka txikitan). 

Behin eta berriz altxatu dira Mos-
ku-ren kontra. Mundu-gerraren ondo-
ren, 1944an, herri osoak hartu, eta Si-
berian sakabanatu zituen Stalinek. 
Baina lehenago ere lokamuts galanta 
izan dira Errusiako agintarientzat. 

Kaspio-ko kostaldea «erdaldun-
duta» dago; eta turkiar jatorriko 
«Kumyk»-tarrak dira nagusi. Mak-
hatxkala hiriburua, eta Derbent kaia, 
ez dira oso «kaukasiarrak» hizkuntza-
ren aldetik; turkiaireak baizik. Men-
dialdean, berriz, kaukasiarrak nagusi; 
hogei bat hizkuntza desberdinez min-
tzo badira ere. 

Daghestan-go etnia nagusia 
«avar»-tarrek osatzen dute; miloi erdi 
bat lagun. Hauen hizkuntza baturik 
dago, eta arabiar grafiaz idatzi izan 
da. Joan den mendean Chamyl buru-
zagi avar-tarrak gidatu zuen Mosku-
ren kontrako matxinada, eta 20 urtez 
egin zien aurre. 1859an bere burua 
eman zion errusiar armada okupatzai-
leari, eta geroztik errusiarrak han 
daude. Moskun Kzarra egon, zein 
Komunista Alderdia, zein Jeltsin. 

Orain, somatzen denez, ipar Kau-
kasoko Ekialde osoa, Chamyl-en ga-
raian bezalaxe, baturik altxa da Mos-
ku-ren kontra. 

Zer gertatuko? Ezin esan baina 
Kaukaso-ko «menditarrak» ez dira 
inoiz otzanak eta etorkorrak izan. 

Zergatik ez Auto-Determinazio 
eskubidea aitortuko? Non idatzi da 
Kaukaso-ko mendialde urruna Mos-
ku-tik gobernatu behar denik? Noiz 
arte Kzarren konkista odoltsu hura 
bedeinkatuko eta eskubide oinarritzat 
hartuko? 


